
Udin, ai 10 di Avril dal 2015

ARLEF: 99 IDEIS PAR INSEGNA LA LENGHE FURLANE

Un event formatif par insegnants iscrits te liste regjonal pal insegnament de lenghe
furlane.

Organizat a Udin, ai 20 di Avril, ae presince de assessore Panariti. A son viertis lis
iscrizions.

L’Assessorat pe Istruzion de Regjon FriGl Vignesie Julie adun cu la Agjenzie
Regjonal pe Lenghe Furlane e in colaborazion cul Ufici Scolastic Regjonal e la
Universitat dal FriGl a organizin un gnif moment formatif pai insegnants iscrits te
liste regjonal pal insegnament de lenghe furlane lunis ai 20 di Avril dal 2015 des 16.00
aes 19.00, li dal Auditorium de Regjon (in vie Sabbadini) a Udin.

In cheste ocasion,al sara presentat I'ultin material didatic plurilengal sostignit de ARLeF e
realizat di Silvana Schiavi Fachin cu la cjase editore Futura: 99 PERAULIS Fevela cul
mont_parlare col mondo_talking to the world. Un libri/zic didatic in forme di scjatule, cun
99 cjartis di z(c e ancjetantis peraulis dissegnadis dai fantats dal Centri Diurni Punto Zero
cu la colaborazion de ilustradore Patrizia Geremia. Lis peraulis, i proverbis, lis cjangon a
son declinats par furlan e in 14 lenghis a supuart di une educazion pluricultural e
intercultural tant che fonde di un percors educatif plurilengal.

Dilunc dal event formatif, ae presince de assessore regjonal ae istruzion, Loredana
Panariti, dal retoér de Universitat dal Fridl, Alberto Felice De Toni, de ispetore dal Ufici
Scolastic Regjonal, Paola Floreancig e dal president de ARLeF, Lorenzo Fabbro, si
fasara il pont sui disvilups e lis voris inviadis a pro dal insegnament dal furlan a scuele, de
formazion pai insegnants e dal 6r ricognossiment professional e formatif.

Al vignara presentat, cun di plui, il gnaf Cors di perfezionament e di inzornament pai
insegnants di lenghe furlane “Lenghe furlane te scuele plurilengédl_Lingua friulana nella
scuola plurilingue” inmaneat de Universitat dal Fridl cu la poie de Regjon F.V.J.

A ducj i partecipants, a conclusion de zornade, ur vignara dat I'atestat di frecuence, une
copie di “99 Peraulis_Fevela cul Mont” e altris materiai didatics e informatifs.

Par partecipa si a di iscrivisi confermant la presince dentri di joibe ai 16 di Avril ae
direzion email: arlef@regione.fvg.it

